. Mae angen i un o’r cymeriadau fod yn un doniol.

Mari Jones

1. Wyt ti wedi clywed am Mari Jones?

2. Mari Jones chwaer Gari ym Mlwyddyn 5?

1. Nage twp, y ferch ‘na....

2. Ocê mastermind, wi’n deall taw merch yw hi........

1. Wel, fe wnaeth hi rywbeth od iawn ti’n gwybod.....

2. Ma’ pobol yn neud pethe od drwy’r amser

1. Fe gerddodd hi bum milltir ar hugain/ddau ddeg pump o filltiroedd......

2. Ar stilts.....

1. Nage , gwranda...

2. Sori,    i godi arian ar gyfer rhyw achos da, fel Botham....

1. Nage .....

2. I beth ‘te?

1. I brynu Beibl..

2. I brynu Beibl?

1. Ie, a ti’n gwybod beth, fe gerddodd hi’n droednoeth

2. Heb esgidie rwyt ti’n meddwl am bum milltir ar hugain/ un deg pump o filltiroedd?

1. Correct

2. Pam?

1. Achos byddai wedi treulio’i ‘sgidie a doedd dim pâr arall gyda hi

2. Dim ond un pâr o ‘sgidie oedd gyda hi?

1. Ie , roedd hi’n dlawd iawn.

2. Allai hi ddim fod wedi dal bws?

1. Y twpsyn, doedd dim bysie   yn y ddeunawfed ganrif! Fe gymerodd hi ddyddie i gerdded.

2. Just er mwyn cael Beibl?

1. Ie, roedd y Beibl yn bwysig iawn iddi.Dyma’r peth roedd hi ishe fwya   yn y byd.

2. Gafodd hi un?

1. Do, yn y diwedd.

2. Beth ti’n feddwl?

1. Wel ar ôl cerdded yr holl ffordd i’r Bala doedd dim Beibl ar ôl gyda’r dyn oedd yn gwerthu nhw yno.

2. O pŵr dab!

1. Ond roedd y dyn yma, Thomas Charles mor ‘impressed’ ei bod wedi cynilo’i harian am chwe blynedd ac wedi cerdded mor bell i brynu un fel y ffeindiodd e un iddi.

2. O gwd boi!

1. A ti’n gwybod beth wnaeth e wedyn?

2. Prynu mwy?

1. Wel ie, ond fe wnaeth e fwy na hynny, fe ddechreuodd e gymdeithas i  ‘neud yn siŵr bod pawb drwy’r byd oedd ishe Beibl yn gallu cael un.

2. Drwy’r byd!

1. Ie, arwyddair y Gymdeithas yw ‘Beibl i bawb o bobl y byd’ ac mae’n dal i fynd.

2. Fe ddechreuodd y boi ‘na Charles Thomas......

1. Thomas Charles!

2. ...Thomas Charles y gymdeithas yma achos bod y ferch ‘na wedi cerdded mor bell i brynu Beibl? 

1. Do. Amazing bod cael Beibl mor bwysig iddi.   

2. ‘Swn i ddim yn cerdded yn droednoeth am bum milltir ar hugain/ ddau ddeg pump o filltiroedd hyd yn oed er mwyn cael......................(enwch rywbeth costus  sy’n ffasiynol)

1.  Falle y dylen ni ddechrau darllen y Beibl i weld pam roedd y ferch ‘na ishe ei gael gymaint.

2. Ie, falle dylen ni.

Bethan Teify

